
Ատենախոսության թեման հաստատվել է Խաչատուր Աբովյանի անվան 

հայկական պետական մանկավարժական համալսարանում: 

 

 

 

 

Գիտական ղեկավար՝ հոգեբանական գիտությունների դոկտոր 

Նաիրա Ռաֆիկի Հակոբյան 

 

 

Պաշտոնական  

ընդդիմախոսներ՝ 

 

 

հոգեբանական գիտությունների դոկտոր 

Մելս Պարգևի Մկրտումյան 

 

հոգեբանական գիտությունների թեկնածու 

Գայանե Սիմոնի Հարությունյան 

 

 

 

Առաջատար  

կազմակերպություն՝ 

 

Ֆիզիկական կուլտուրայի հայկական 

պետական ինստիտուտ 

 

 

 

Ատենախոսության պաշտպանությունը կայանալու է 2015թ. հոկտեմբերի  

13-ին՝ ժամը 1200-ին, Խաչատուր Աբովյանի անվան հայկական պետական 

մանկավարժական համալսարանում գործող ՀՀ ԲՈՀ-ի փիլիսոփայության և 

հոգեբանության թիվ 064 մասնագիտական խորհրդի նիստում:  

Հասցեն՝ 0010, Երևան, Տիգրան Մեծի 17: 

Ատենախոսությանը կարելի է ծանոթանալ Խ. Աբովյանի անվան ՀՊՄՀ-ի 

գրադարանում: 

Սեղմագիրն առաքված է 12.09.2015 թ.:  

 

 

 

 

 

 

Փիլիսոփայության և հոգեբանության 

064 մասնագիտական խորհրդի գիտական 

քարտուղար, հոգեբանական  

գիտությունների թեկնածու, դոցենտ՝     Կ.Ե.Վարդանյան 

ԱՏԵՆԱԽՈՍՈՒԹՅԱՆ ԸՆԴՀԱՆՈՒՐ ԲՆՈՒԹԱԳԻՐԸ 

 

Թեմայի արդիականությունը: Մարդկության զարգացման ներկա փուլում, 

երբ առկա են սոցիալ-տնտեսական, սոցիալ-քաղաքական աննախադեպ 

իրողություններ, համաշխարհային հանրակցության ճգնաժամ, ներէթնիկական և 

միջէթնիկական տարաբնույթ կոնֆլիկտներ, խոշորամասշտաբ միգրացիոն 

գործընթացներ, անձի և էթնիկական խմբերի, էթնիկ ինքնության և 

արժեհամակարգի ձևավորման, պահպանման և ամրակայման հիմնախնդիրները 

դառնում են օրակարգային:  

Անձի էթնոմետ արժեհամակարգի, ինքնագիտակցության, էթնոմշակութային 

նույնականացման և կրոնական ինքնության հիմնախնդիրները այսօր արդիական 

են աշխարհի շատ ու շատ ժողովուրդների համար և խիստ հրատապ նաև հայ 

էթնոկիրների համար թե´ Հայաստանում, և թե´ սփյուռքում: Սխալված չենք լինի, 

եթե ասենք, որ առկա հիմնախնդիրները շոշափում են նաև ազգային 

գոյապահպանության հիմքերը: Օրինակ՝ աշխարհով մեկ սփռված լինելով՝ հայ 

էթնոկիրներից ցանկացածի առջև այսօր ծառացած է ազգայինի պահմանպան, 

էթնիկական սոցիալականացման և կրոնական ինքնության պահպանման 

խնդիրը, ինչը ակնառու դարձավ նաև տարբեր օբյեկտիվ կամ սուբյեկտիվ 

պատճառներով մեծ թափ ստացած արտագաղթի երևույթների հետևանքով: Նման 

իրադրության մեջ հոգեբանական գիտակարգի, մասնավորապես, սոցիալ-

հոգեբանության առաջնահերթ խնդիրներից է վերհանել, վերլուծել և 

իմաստավորել անձի էթնիկական ես-ի և էթնիկական հոգեկերտվածքի 

ստվերման, կրոնական ինքնության աղճատման, աղավաղման 

պատճառահետևանքային կապերը և առանձնահատկությունները, լույս սփռելով 

կնճռոտ այն երևույթների վրա, որոնք պարարտ հող են ստեղծում էթնիկական 

օտարացման, էթնոկրոնական ինքնության նահանջի արդյունքում՝ արտագաղթի, 

օտարամոլության և ասիմիլյացիոն երևույթների համար: 

Հիմնախնդրի գիտական մշակվածության աստիճանը: Թեպետ 

հիմննախնդիրը ուսումնասիրվել է փիլիսոփայության, սոցիոլոգիայի, 

պատմագիտության, ազգագրության և մարդաբանական այլ գիտակարգերի 

շրջանակներում, այդուհանդերձ նրա բազմաբովանդակ ուսումնասիրությունը 

հոգեբանական գիտակարգում բավականաչափ աղոտ է, թերի, կարոտ 

մեկնաբանման և նորովի լուսաբանման: Մասնավորապես ուսումնասիրության 

կարիք ունեն անձի էթնիկական ինքնության ձևավորման և սոցիալականացման 

գործընթացում նրա առավելապես զարգացման, ազգային և կրոնական Ես-երի 

համակցված ամբողջականության, էթնիկական արժեհամակարգի ձևավորման 

հիմննախնդիրները, որոնց մասնակիորեն իրենց հետազոտություններում 

անդրադարձել են Զ.Վ.Սիկևիչը՝ էթնիկության բնութագրականի «մենք-նրանք» 

ենթատեքստում, Ա.Պ.Սադոխինը՝ էթնոսին բնորո շյուրահատուկ, պարտադիր 

հատկանիշների, Ի.Ա.Նաբոքը՝ էթնիկության և քաղաքացիության 

պատկանելիության, Ֆ.Բարտը՝ էթնիկությունը որպես մշակութային 

տարբերությունների հիմնախնդրի և այլ տեսանկյուններից: Հատուկ 

հետաքրքրություն են ներկայացրել գիտնականներ Լ.Ն.Գումիլովը և 

Ս.Մ.Շիրոկոգորովը՝ էթնիկությունը դիտարկելով որպես սոցիալական 

բիոլոգիզմի կատեգորիա, Յու.Վ.Բրոմլեյը և Վ.Վ.Պիմենովը՝ որպես էթնիկության 

տեղեկատվական տեսության ջատագովներ, Ու.Կոննորը, Դ.Միլլերը և 

Ռ.Ստավենհագենը՝ որպես էթնիկության վրա հիմնված պետականության 

ձևավորման տեսության հիմնադիրներ, Դ.Հորովիցը և Ա.Դ.Սմիթը՝ իբրև 

ֆունկցիոնալիստական, Ջ.Կոմարոֆֆը և Ֆ.Բարտը՝ կոնստրուկտիվիստական 

մոտեցումների ներկայացուցիչներ և այլն:  

Փաստենք, որ մինչ այժմ սոցիալ-հոգեբանական գիտակարգում չկա 

միասնական ըմբռնում և համապարփակ սահմանում անձի էթնոկրոնական 

ինքնության վերաբերյալ, մշակված չեն նրա բնութագրման չափանիշները, պարզ 

չեն կրոնական և էթնիկական ինքնության տարբերակման սահմանները, 

առանձնացված չեն հոգեբանական այն մեխանիզմները, որոնք թույլ կտան 

հասկանալու անձի և սոցիալական խմբերի ինքնության խնդիրները, մշակված 

չեն էթնոկրոնական ինքնության բացակայությամբ դերադիրքային վարքի 

բացասական պոտենցիալի մարման ուղիներն ու մեխանիզմները, հստակեցված 

չեն էթնոկրոնական ստվերային ինքնության պայմաններում էթնիկական Ես-ի 

ձևավորման ու զարգացման, ազգային ինքնության պահմանման խնդիրները: 

Հետազոտության նպատակն է՝ սահմանել, ներկայացնել և բազմակողմանի 

վերլուծության ենթարկել էթնոկրոնական ինքնության էությունը, 

բաղադրատարրերը, նրա տեղն ու դերը անձի հոգեկերտվածքում, ստեղծելով 

կոնցեպտուալ տեսական մի մոդել, որի միջոցով հնարավոր կլինի ներկայացնել 

խնդրի սոցիալ-հոգեբանական կողմը և դրսևորման առանձնահատկությունները: 

Այդ նպատակին հասնելու համար անդրադարձել ենք հետևյալ կոնկրետ 

խնդիրներին՝ 

 Ներկայացնել էթնոկրոնական ինքնության սոցիալ-հոգեբանական 

բնութագրման տեսական և մեթոդաբանական հիմքերը: 

 Վեր հանել էթնիկ ինքնության դրսևորման սոցիալ-հոգեբանական 

առանձնահատկությունները: 

 Բացահայտել անձի էթնոկրոնական ինքնության բաղադրատարրերը, 

էթնիկական և կրոնական ինքնության տեղն ու դերը անձի և 

սոցիալական խմբերի հոգեկերտվածքոմ: 

 Ներկայացնել անձի սոցիալականացման գործընթացում, 

մասնավորապես դեռահասության շրջանում, էթնոկրոնական 

ինքնության ձևավորման նախադրյալները, մեխանիզմներն ու ուղիները: 

 Բացահայտել անձի ազգային և կրոնական ես-ի նշանակությունը և դրա 

ստվերայնության ու բացակայության հետևանքները: 

 Վեր հանել անձի էթնոկրոնական ինքնության և անձի արժեհամակարգի 

հարաբերակցությունը: 

 Առաջարկել հանձնարարականներ՝ անձի էթնոկրոնական ինքնության 

ձևավորման և զարգացման ուղղությամբ, կապված դեռահասների 

ուսումնական գործունեության ընթացքում առարկայական ծրագրերի 

ուղղվածության միտումների հետ: 

Հետազոտության վարկածը: Ազգային և կրոնական Ես-պատկերների 

համակցվածության արդյունքում արտահայտված էթնոկրոնական ինքնությունը՝ 

իբրև սոցիալ-հոգեբանական նորագոյացություն, առավելապես ամրակայվում է 

դեռահասության շրջանում, պայմանավորելով անձի էթնոմետ արժեհամակարգի 

և հոգեկերտվածքի առանձնահատկությունները:  

Հետազոտության օբյեկտն է ազգային և կրոնական Ես-պատկերների 

դրսևորումները և առանձնահատկությունները դեռահասության շրջանում: 

Հետազոտության առարկան է դեռահասի ես-պատկերներում էթնիկական և 

կրոնական բաղադրիչների համահարաբերակցությունը:  

Մեթոդաբանական և տեսական հիմքերը: Ատենախոսության հիմքում ընկած 

են Ն.Ա.Բուսսի սոցիալական միջավայրի սեմանտիկական վերլուծությունը, 

Ս.Կ.Նարտովա-Բոչավերի և Վ.Ի.Սլոբոդչիկովի անձի ինքնության հոգեբանական 

ուսումնասիրությունները, Է.Գուսերլի ֆենոմենոլոգիան, Գ.Գարֆինկելի 

էթնոմեթոդոլոգիան, ինչպես նաև Ջ.Միդի նշանային փոխգործողության 

տեսությունը, Ա.Ն.Լեոնտևի, Ա.Ա.Լեոնտևի, Լ.Ս.Վիգոտսկու, Ա.Ռ.Լուրիայի, 

Չ.Մորրիսի և Գ.Կլաուսի հետազոտությունները նշանի գործունեության և վարքի 

կառույցների վերաբերյալ, Տ.Գ.Ստեֆանենկոյի և Լ.Մ.Դրոբիժևայի սոցիալական 

կարծրատիպերի մեկնությունները:  

Աշխատանքում կիրառվել են հետազոտության հետևյալ մեթոդները՝ «Անձի 

անկախ բնութագրերի ընդհանրացման» մեթոդը, Գ.Ու.Սոլդատովայի 

«Էթնիկական նույնականության տիպերը» և «Էթնիկական աֆիլիացիա» 

մեթոդական մշակումները, Դ.Կացի և Կ.Բրեյլիի «Հատկանիշների վերագրումը» 

մեթոդիկայի հիման վրա ստեղծված «Էթնիկական և կրոնական ինքնության 

ախտորոշում» մոդիֆիկացված հարցաշարերը, պրոյեկտիվ մեթոդների 

համալիրում ձևավորված Ֆ. Գուդինաֆի «Ինքնանկար» պրոյեկտիվ մեթոդիկայի 

հենքով կազմված «Էթնիկական Ես-պատկեր», «Կրոնական Ես-պատկեր» 

թեստերը ու «Էթնիկական և կրոնական Ես-պատկերների նույնականության 

հոգեախտորոշման էքսպրես» հեղինակային թեստը, «Էթնոմետ դիրքորոշումների 

ախտորոշումը բաց հարցերի միջոցով» հարցարանը, «Ցանցային ախտորոշում» 

հեղինակային մեթոդիկան:  

Ֆորմալ մեթոդների հետ զուգահեռ կիրառվել են ուսումնասիրության 

նպատակներին համահունչ ոչ ֆորմալ մեթոդները, որոնցից կարևորվում են 

դիտումը, զրույցը, բանահյուսական գրավոր աղբյուրների վերլուծությունը, 

բանավոր բանահյուսական նյութի նկարագրումն ու մշակումը:  

Աշխատանքի գիտական նորույթը:  

 Սոցիալ-հոգեբանական գիտակարգում սահմանվել է «էթնոկրոնական 

ինքնություն» եզրույթը, վեր են հանվել վերջինիս էությունը, 

առանձնահատկությունները, բաղադրատարրերը էթնիկ ինքնության 

դրսևորման համատեքստում:  

 Բացահայտվել է էթնոկրոնական ինքնության դերակատարությունների 

ամբողջականությունը էթնիկ ինքնության դրսևորման համատեքստում:  

 Լուսաբանվել և նորովի մեկնաբանվել է էթնոկրոնական ինքնության 

համակցված բնույթը, առաջ է քաշվել էթնոկրոնական «աղավաղված 

ինքնություն» եզրույթը, վեր են հանվել դրա պատճառահետևանքային 

կապերը:  

 Բացահայտվել է էթնոկրոնական ինքնության տեղը անձի 

արժեհամակարգում: 

 Վեր են հանվել էթնոկրոնական ինքնության ձևավորման 

հնարավորությունները, մեխանիզմները և ուղիները ուսումնական 

գործընթացի թեմատիկ-բովանդակային բաղադրիչի միջոցով:  

Տեսական նշանակությունը: Տեսական նշանակությունն այն է, որ նախ և 

առաջ մշակվել է սոցիալ-հոգեբանական տեսանկյունից էթնոկրոնական 

ինքնության մեթոդաբանությունը և հայեցակարգը: Ցույց է տրվել, թե 

էթնոկրոնական ինքնությունը ինչպիսի գործոնների ազդեցությամբ է նպաստում 

էթնիկ ինքնության ամրակայմանը, որոնք են նրա բաղադրիչները, ինչպիսի 

փոփոխությունների է ենթարկվում այն տարբեր սոցիալ-մշակութային 

պայմաններում: Բացահայտվել են էթնոկրոնական ինքնության ամրակայման 

տարիքային առանձնահատկությունները, ինչպես նաև՝ անձի էթնոմերժ 

դիրքորոշումների փոխկապակցվածությունը էթնիկական և կրոնական 

աղավաղված ես-պատկերների դրսևորման հետ: Ներկայացվել են 

էթնոկրոնական ինքնության էթնոնույնականացնող և էթնոհամախմբող 

գործառույթները անձի արժեհամակարգում:  

Կիրառական նշանակությունը: Հետազոտության արդյունքները կարող են 

կիրառվել էթնոկրոնական աղավաղված ինքնությամբ անձանց և սոցիալական 

խմբերի վարքի կանխատեսման և նրա բացասական ներուժի մարման 

գործընթացում, տարէթնիկ սոցիալականացման բացասական դրսևորումների 

կանխման, ինչպես նրանց հետ տարվող հոգեթերապևտիկ և հոգեշտկող 

աշխատանքների ընթացքում, ուսումնական գործընթացում հիմնախնդրի 

լուծման ուղիների վերաբերյալ (դպրոցներում «Հայոց եկեղեցու պատմություն», 

«Հայոց պատմություն», «Հասարակագիտություն», «Հայ գրականություն» և այլ 

առարկայական, թեմատիկ մեկնաբանությունների շնորհիվ): 

Պաշտպանության ներկայացվող դրույթներն են՝ 

1. Սոցիալականացման կրթական ինստիտուտը վճռորոշ գործոն է 

էթնոկրոնական ինքնության ձևավորման գործընթացում: 

2. Կրոնական Ես-ը՝ իբրև էթնիկական Ես-ի կոգնիտիվ բաղադրիչի 

համալրում, պայմանավորում է հուզական և վարքային էթնոմետ դրսևորումները:  

3. Կրոնական աղճատված, աղավաղված Ես-ի առկայությունը նպաստավոր 

պայմաններ է ստեղծում ոչ պաշտոնապես ընդունված կրոնական 

ենթակառույցների մեջ մարդկանց ներգրավվմանը: 

4. Էթնոկրոնական աղավաղված ինքնությունը միտված է էթնոօտարման և 

էթնոմեկուսացման մեխանիզմների գործառնությանն ու խորացմանը: 

5. Էթնոկրոնական ինքնության գործառույթները ընկած են Էթնոկիրների 

նույնականացման և համախմբվածության հիմքում: 

6. Տարէթնիկ միջավայրում էթնոկրոնական ինքնության առկայությունը 

անհրաժեշտ գործոն է էթնոնույնականացման և էթնոհամախմբման համար: 

7. Կրթական ինստիտուտների ուսումնական գործընթացում էթնիկական և 

կրոնական Ես-երի ամրակայումը հանգեցնում է էթնոկրոնական ինքնության 

ամրապնդմանն ու գիտակցմանը անձի արժեհամակարգում: 

Հետազոտության արդյունքների հուսալիությունն ու հավաստիությունը 

ապահովված են առկա հիմնարար հետազոտությունների վերլուծությամբ և 

տեսական դրույթներով, որոնք կազմել են հետազոտությանտեսամեթոդական 

հիմքը, աշխատանքի հիմնական նպատակներին և խնդիրներին 

համապատասխան հավաստի փորձարարական համալիր մեթոդների 

ընտրությամբ և կիիրառմամբ, փորձարկվողների անհրաժեշտ թվաքանակի 

ընդգրկմամբ, ստացված արդյունքների բազմաակողմանի վերլուծությամբ: 

Աշխատանքի փորձարկումն ու հրապարակային քննարկումը: 

Հետազոտության արդյունքները կիրառություն են գտել Երևանի Ա. Իսահակյանի 

անվան թիվ 16 ավագ դպրոցում, Ս.Սպանդարյանի անվան թիվ 24, Ն.Գոգոլի 

անվան թիվ 35, թիվ 136 և Հ.Խաչատրյանի անվան թիվ 199 հիմնական 

դպրոցներում, «Կրթությունն ընդդեմ կոռուպցիայի» և «Մարդկանց առևտուրը 

կանխելուն ուղղված դպրոցական կրթություն Հայաստանում, Վրաստանում և 

Ադրբեջանում» ծրագրերի շրջանակներում կազմակերպված միջազգային 

գիտական համաժողովներում (2010 թ.), ՄԱԿ-ի փախստականների գծով 

հանձնակատարի հովանավորոււթյամբ ՀՀ Սյունիքի, Վայոց ձորի, Եղեգնաձոորի 

մարզերում և Արցախում իրականացված գիտարշավներում (1992-1995 թթ.), 

««Ոստան» էթնոմշակութային հետազոտությունների կենտրոն» հասարակական 

կազմակերպության հետազոտական թիմի կազմում իրականացրած «ՀՀ ազգային 

փոքրամասնություններն այսօր» և «ՀՀ ազգային փոքրամասնությունները 

քաղաքացիական հասարակության կայացման պայմաններում» ծրագրերին, «Հայ 

ժողովրդական մշակույթ» հանրապետական X գիտաժողովում (1999 թ.), 

Երիտասարդ գիտնականների հանրապետական X գիտաժողովում (2003 թ.), 

«Համաշխարհային հայկական կոնգրես» հայկական հասարակական 

կազմակերպությունների Միջազգային Միության Հայաստանյան մասնաճյուղի և 

Երևանի Քաղաքապետարանի Կրթության վարչության կողմից կազմակերպված 

մանկավարժական ընթերցումների քննարկումներին (2007 թ.), Երևանի 

պետական համալսարանի պատմության ֆակուլտետի ազգագրության 

ամբիոնում, Կրթության ազգային ինստիտուտի կողմից իրականացվող 

ուսուցիչների վերապատրաստման դասընթացներին (2006-2008 թթ.), ԱՄՆ 

դեսպանատան Հասարակայնության հետ կապերի բաժնի և Կրթության ազգային 

ինստիտուտի կողմից համատեղ իրականացված «CIVITAS – Քաղաքացի» 

նախագծին (2009-2010 թթ.), «Հայ ասպետ» հեռուստամրցույթին (2008-2009 թթ.):  

Աշխատանքի կառուցվածքը: Ատենախոսությունը բաղկացած է 

ներածությունից, երեք գլուխներից, եզրակացություններից, գրականության 

ցանկից և հավելվածից: Ներկայացված են 39 աղյուսակ, 6 դծապատկեր, 6 նկար: 

Ատենախոսությունը շարադրված է 180 տպագիր էջերի վրա, առանց հավելվածի՝ 

151 էջ: Օգտագործվել է 176 աղբյուր՝ հայերեն և օտար լեզուներով: 

 

ԱՏԵՆԱԽՈՍՈՒԹՅԱՆ ՀԻՄՆԱԿԱՆ ԲՈՎԱՆԴԱԿՈՒԹՅՈՒՆԸ 

 

Ներածության մեջ հիմնավորվված է թեմայի արդիականությունը, 

ձևակերպված է աշխատանքի նպատակը, սահմանված են հետազոտության 

վարկածը, օբյեկտը, առարկան, ներկայացված են հետազոտության խնդիրները և 

տեսական գիտամեթոդաբանական հիմքերն ու մեթոդները: Բացահայտված է 

աշխատանքի տեսական և գիտական նշանակությունը, գիտական նորույթը, 

նշված են պաշտպանությանը ներկայացվող դրույթները:  

Ատենախոսության «Անձի ինքնության ազգային Ես-պատկերի 

բնութագրումը սոցիալ-հոգեբանական հայեցակետից» խորագրով առաջին գլխում 

քննարկվել է անձի ինքնության սոցիալ-հոգեբանական հայեցակետը: Այն 

բաղկացած է երեք ենթագլուխներից` 

1.1.  Ազգային Ես-պատկերի դրսևորման սոցիալ-հոգեբանական 

ուսումնասիրության առանձնահատկությունները  

1.2.  Էթնիկ ինքնության բաղադրիչների սոցիալ-հոգեբանական 

բնութագրումը  

1.3.  Էթնիկ ինքնության բաղադրիչների գործառույթները անձի 

սոցիալականացման ընթացքում 

Առաջին ենթագլխում ներկայացվել է էթնիկության դրսևորման սոցիալ-

հոգեբանական ուսումնասիրությունների վերաբերյալ ակնարկը, ինչի 

արդյունքում կարող ենք փաստել «էթնիկ ինքնություն» եզրույթի աստիճանական 

հղկվածության և «էթնոսից» նրա տարանջատման միտումների մասին: Այդ 

եզրույթի կիրառումը արտացոլում է սոցիալ-հոգեբանության ուշադրության 

կենտրոնում գտնվող բազմաէթնիկ հասարակությունների գոյության ու 

զարգացման առանձնահատկությունները, ազգային (էթնիկ) Ես-պատկերի 

դրսևորումները և ընձեռում է լայն հնարավորություններ հետագա 

ուսումնասիրությունների համար:  

Երկրորդ ենթագլխում քննվել են էթնիկ ինքնության ֆորմալ և 

բովանդակային բաղադրիչները: Առաջին բացադրիչը հասկացվում է որպես անձի 

ասկրիպտիվ իրողություն, իսկ երկրորդը՝ որպես անձի ինքնության ազգային Ես-

պատկեր, որը առաջինի հետ համընկնելու դեպքում կազմում է մոնոէթնիկ 

ինքնության պատկեր դրական էթնիկական նույնականացման դրսևորումներով: 

Ելնելով վերը նշվածից, էթնիկ ինքնությունը սահմանվել է որպես անձի 

բնութագրական, որը կայանում է տվյալ էթնիկական խմբին կամ հանրությանը 

անձի պատկանելիության զգացումի մեջ և ձևավորվում է այդ խմբի սոցիալական 

ընդհանրության գենետիկական սոցիալական հիմքով: Այն արտահայտվում է 

«մենք»-ի «այլոց»-ի հետ համեմատության մեջ այլ էթնոսների հետ 

փոխգործողության և փոխհարաբերությունների ընթացքում:  

Երրորդ ենթագլում քննարկվել է անձի էթնոմետ սոցիալականացման 

կոնստրուկտիվ դրսևորումների ձևավորումը որպես նրա կառուցվածքային և 

գործառութային տարրերի ամբողջականության արդյունք: Բացահայտվել է այն 

փաստը, որ սոցիալիզացիայի մեխանիզմներից որևէ մեկը առանձին վերցրած չի 

կարող պայմանավորել անձի էթնիկության ամբողջական արժեհամակարգը: 

Անձի էթնիկ ինքնության էթնոմետ սոցիալականացման գործում առավելապես 

կարևորվել է սոցիալականացման կրթական ինստիտուտը, որի 

նպատակաուղղված գործունեությունը խթանում է էթնոմետ արժեհամակարգի 

ձևավորումը: 

Ատենախոսության երկրորդ գլուխը կրում է «Անձի ինքնության կրոնական 

Ես-պատկերի բնութագրումը սոցիալ-հոգեբանական հայեցակետից» 

վերտառությունը և հետևյալ ենթագլուխները`  

2.1.Կրոնական Ես-պատկերի դրսևորման սոցիալ-հոգեբանական 

ուսումնասիրության գիտամեթոդական հիմքերը  

2.2. Կրոնական ինքնության բաղադրիչների սոցիալ-հոգեբանական 

բնութագրումը  

2.3.Կրոնական և ազգային Ես-պատկերների դրսևորումների 

փոխկապակցվածությունը  

Առաջին ենթագլխում քննել ենք անձի կրոնական Ես-պատկերի 

տեսամեթոդական հիմքերը, որոնք ներկայացնում են այդ եզրույթի սահմանային, 

միջդիսցիպլինար բնույթը: Այդ հանգամանքը թեև կարող է տեղիք տալ երևույթի 

տարբեր կարծիքների և մեկնաբանությունների, այդուհանդերձ, 

հնարավորություն է ընձեռում բազմակողմանի քննությանն ու ներկայացմանը:  

Երկրորդ ենթագլխում տրվել է կրոնական ինքնության բաղադրիչների 

սոցիալ-հոգեբանական բնութագրումը: Անձի կրոնական ինքնությունն իր ուրույն 

տեղն է զբաղեցնում էթնիկ ինքնության դրսևորման մեջ: Քանի որ տարբեր էթնիկ 

հանրույթներում հանդիպում ենք էթնիկության դրևսրումների տարբեր ձևերի 

գործառնությանը, ուստի դրանցում չեն կարող միանշանակ արտահայտվել 

կրոնական կամ մեկ այլ ինքնությունները: 

Դրանց համակարգման և պատշաճ ներկայացման համար անհրաժեշտ է 

ունենալ տեսական և մեթոդոլոգիական կայուն հիմքեր` համակցված 

փորձարարական հետազոտության արդյունքներով, որոնց վրա էլ կկառուցվի 

էթնիկ ինքնության սոցիալ-հոգեբանական հայեցակետը: 

Այսպիսով, առանձնացնելով էթնիկ ինքնության ֆորմալ և բովանդակային 

բաղադրիչները, կարող ենք փաստել վերջինիս սոցիալ-հոգեբանական 

ազդեցությունը անձի էթնոմետ դիրքորոշումների վրա: Կրոնական աղավաղված 

ինքնությունը, հետևապես, ընդգրկվում է էթնոօտարման և էթնոմեկուսացման 

մեխանիզմների շարքում և նպաստավոր պայմաններ է ստեղծում կրոնական ոչ 

պաշտոնապես ընդունված ենթակառույցների մեջ մարդկանց ներգրավվմանը: 

 Էթնոկրոնական ինքնության կառուցվածքային Ես-կոնցեպցիայի 

համալիրում առանձնացվում են էթնիկական և կրոնական Ես-պատկերների 

ամբողջությունը, որոնք արտահայտվում են անձի էթնոկրոնական ինքնության 

միջոցով: Ուստի, կրոնական Ես-ը իբրև էթնիկական Ես-ի կոգնիտիվ բաղադրիչի 

համալրում, պայմանավորում է հուզական և վարքային էթնոմետ դրսևորումները: 

Երրորդ ենթագլխում ուսումնասիրվել են անձի կրոնական ինքնության 

այնպիսի արտահայտությունները, որոնք կապվում են էթնիկ ինքնության 

բովանդակային բաղադրիչի հետ: Քննության են ենթարկվել մոնո- և տարէթնիկ 

միջավայրում էթնիկ ինքնության տարատեսակ դրսևորումները: Տարէթնիկ 

միջավայրում թույլ արտահայտված կրոնական ինքնության գործառնության 

սոցիալ-հոգեբանական արտահայտությունները, անվերապահորեն, մատնանշում 

են ասիմիլիացիոն և էթնոկրոնական ինքնության ստվերման միտումների մասին: 

Ուստի, կրոնական Ես-պատկերի առկայությունը էթնիկական խմբերի ներքին 

համախմբվածության առանցքային գործոն է տարէթնիկ միջավայրում: 

Հետևապես, դեռահասի էթնոմետ դիրքորոշումների ձևավորման և 

էթնոկրոնական ինքնության ամրակայման առավելապես նպաստավոր 

սոցիալական միջավայրը սոցիալականացման կրթական ինստիտուտն է: Այն 

ուղորդում և նպաստում է դեռահասի էթնոկրոնական ինքնության նկարագրի 

ձևավորմանը և նպատակաուղղված գործունեությամբ խթանում է էթնոմետ 

արժեհամակարգի յուրացումը: Այսպիսով, կրթական ինստիտուտներում 

ազգային Ես-ի կրթման և դաստիարակման գործընթացը հանգեցնում է 

կրոնական Ես-ի ամրապնդմանը և գիտակցմանը որպես անձի էթնիկության 

դրսևորման ամբողջական պատկեր:  

Այս վերլուծություններով էլ առաջնորդվեցինք մեր հետազոտության 

փորձարարական մասն իրականացնելիս, ինչն ատենախոսության մեջ 

ներառված է երրորդ գլխում և կրում է «Անձի ինքնության կրոնական և ազգային 

Ես-պատկերների փորձարարական հետազոտություն» վերտառությունը և 

հետևյալ ենթագլուխները`  

3.1. Կիրառված մեթոդների նկարագիրը և հիմնավորումը  

3.2. Փորձարարական հետազոտության արդյունքների սոցիալ-

հոգեբանական վերլուծություն  

3.3. Էթնոկրոնական ինքնության ձևավորմանն ուղղված մեթոդական 

հանձնարարականներ 

Փորձարարական հետազոտության մեջ ընդգրկվել են ըդնհանուր թվով 329 

դեռահաս (163 աղջիկ և 166 տղա): Հետազոտության ընտրանքի տարիքային 

սահմանները (10-15 տարեկան դեռահասներ) հստակեցվել են պիլոտաժային 

հետազոտության արդյունքների հիման վրա, որում ընդգրկվել են 7-9 տարեկան 

22 աղջիկ և 23 տղա (45 հոգի): Փորձարարական հետազոտության վերջնական 

արդյունքները ստուգելու և գիտական վարկածը հաստատելու նպատակով 

առանձնացվեց նաև ստուգիչ խումբ, որում ընդգրկվեցին փորձարարական 

հետազոտությանը մասնակցող երեխաների ծնողները և ուսուցիչները (98 հոգի):  

Հետազոտությունն անց է կացվել դեռահասների երկու խմբերի հետ: Առաջին 

խմբի մեջ ընդգրկվել են 10-12 տարեկան դեռահասներ (86 աղջիկ և 88 տղա), իսկ 

երկրորդ խմբի մեջ` 13-15 տարեկան դեռահասներ (77 աղջիկ և 78 տղա):  

Տարիքային երկու խմբերում էլ եղել են հայազգի դեռահասներ (n=116), այդ 

թվում սիրիահայ (n=29) և հայ աղանդավոր դեռահասները (n=33) և հետևյալ 

ազգային փոքրամասնությունների ներկայացուցիչները՝ եզդի դեռահասներ 

(n=77), մոլոկան (n=68) և ասորի դեռահասներ (n=68): 

Տարիքային այս երկու խմբերի ընտրությունը պայմանավորված է 

ուսումնասիրության նպատակով, առաջադրված խնդիրներով և գիտատեսական 

ու մեթոդաբանական հիմքով:  

Հետազոտության իրականացումը կատարվել է երկու փուլերով: Երկու 

փուլերին մասնակցել են դեռահասների երկու խմբերը: Փուլերի բաժանումն ու 

դասակարգումը կապված է ուսումնասիրվող երևույթի նախկինում գրեթե 

չլուսաբանված լինելու հանգամանքով և այժմ բազմակողմանի հետազոտության 

անցկացման տեսլականով: Ուստի, առաջին փուլում անց են կացվել ազգային և 

կրոնական Ես-պատկերների բացահայտմանն ուղղված մեթոդական 

քննությունները, ի հայտ են բերվել անձի էթնիկականության և կրոնականության 

բաղադրատարրերը: 

Սակայն, առաջին փուլի արդյունքները թերի կմնային և ապացուցելի չէին 

լինի առանց ամբողջական մեթոդական վերլուծության: Այդ պատճառով, 

անհրաժեշտաբար այդ բացը եկավ լրացնելու հետազոտության երկրորդ փուլը, 

որի ընթացքում նախորդ փուլի արդյունքները դասակարգվեցին տեսականորեն 

ու մեթոդապես և ներկայացվեցին որպես գիտատեսական նոր կոնցեպտի 

ապացույց: Ուստի, ստորև նկարագրվում են փորձարարական հետազոտության 

ընթացքում կիրառված մեթոդներն ու դրանց հիմնավորումները: 

 «Անձի անկախ բնութագրերի ընդհանրացման» մեթոդը ենթադրում է թե° 

սեռատարիքային, և թե° էթնիկական ու կրոնական պատկանելիության 

տվյալների հավաքագրում: Տվյալ մեթոդը մեր հետազոտական նպատակներին 

հարմարացնելու համար նրանում զետեղվել են նաև անձի էթնիկական և 

կրոնական ես-պատկերներին նվիրված պատկերացումներ:  

«Էթնիկական նույնականության տիպերը» մեթոդական մշակման նպատակը 

ազգային ինքնագիտակցության միտումների ուսումնասիրությունն է 

դեռահասության տարիքում, հատկապես տարբեր էթնոկիրների շրջանում: 

Դիտարկվում են էթնիկական նույնականության հետևյալ տիպերը՝ էթնոնիհիլիզմ, 

էթնիկական անտարբերություն, նորմալ կամ դրական էթնիկական 

նույնականություն, էթնոմեկուսացում, ազգային ֆանատիզմ: 

 «Էթնիկական աֆիլիացիա» մեթոդական մշակումը համալրում է նախորդ 

մեթոդի կիրառությունը, քանի որ այն ուղղված է բացահայտելու էթնոաֆիլիատիվ 

միտումները: Վերջիններս արտացոլվում են հարցաշարի համապատասխան 

ինդիկատորների միջոցով և նկարագրում են անձի էթնիկական 

պատկանելիության բարձր կամ ցածր պահանջմունքները: 

 

 
Դ.Կացի և Կ.Բրեյլիի «Հատկանիշների վերագրումը» մեթոդիկան ստեղծվել է 

20-րդ դարի 30-ական թվականներին: Այդ մեթոդիկայի և «Մշակութա-արժեքային 

դիֆերենցիալ» մեթոդիկայի հիման վրա ստեղծված «Էթնիկական և կրոնական 

ինքնության ախտորոշումը» մոդիֆիկացված հարցաշարերը կիրառվել են 

համալրելու վերը ներկայացված մեթոդական մշակումների արդյունքները: Նույն 

խնդրին ենք ծառայեցրել նաև «Էթնոմետ դիրքորոշումների ախտորոշումը բաց 

հարցերի միջոցով» հեղինակային թեստը, որի սահմաններում 

հետազոտվողներին առաջադրվել էր բնութագրել էթնոմետ դիրքորոշումները 

ներկայացնող ազգային և կրոնական Ես-պատկերները: Թեստի բովանդակային 

առանցքը կազմում էին անձի էթնոմետ դիրքորոշումները և դրանցում 

էթնոկրոնական ինքնության առկայության հարցադրումները: Թեստի 

առավելությունն այն էր, որ այն հետազոտվողներին հնարավորություն ընձեռեց 

նշելու այդ հարցադրումների կարևորությունն ու սոցիալականացման կրթական 

ինստիտուտի գործառնությունը դրանց արժևորելու գործում: 

«Ազգային և կրոնական Ես-պատկերների նույնականության 

հոգեախտորոշման էքսպրես» պրոյեկտիվ մեթոդիկան կառուցվել է ազգային Ես-

պատկերների, էթնիկական հաղորդակցման, իրազեկության, լավատեսության և 

շարժունության միջինացված ցուցանիշների համադրման միջոցով, 

համապատասխանաբար՝ կրոնական Ես-պատկերների, կրոնական 

իրազեկության, լավատեսության և ակտիվության միջինացված ցուցանիշների 

հետ: Ուստի, այս մեթոդիկան ևս հնարավորություն տվեց հստակեցնելու 

«էթնոկրոնական ինքնություն» եզրույթի հասկացութային շրջանակը: 

Հաջորդ մեթոդիկան մշակվել է Ֆ. Գուդինաֆի «Ինքնանկար» պրոյեկտիվ 

մեթոդիկայի հենքի վրա: «Ազգային Ես-պատկեր», «Կրոնական Ես-պատկեր» 

թեստերի կիրառման անհրաժեշտությունը նույնպես բխում էր բազմակողմանի 

ուսումնասիրության և ապացուցելիության պահանջներից: «Ազգային Ես-

պատկեր» և «Կրոնական Ես-պատկեր» մեթոդական մոդիֆիկացիաների 

օգնությամբ ախտորոշվեցին և ապացուցվեցին դեռահասների էթնիկական և 

կրոնական Ես-պատկերները բացահայտող բաղադրիչները և, մյուս կողմից, լույս 

սփռեցին անձի էթնոկրոնական ինքնության տարբեր դրսևորումների վրա:  

 
Էթնիկական և կրոնական Ես-պատկերների բաղադրիչների արտահայտվածությունը 

միջինացված տվյալներով 

 

«Ցանցային ախտորոշում» հեղինակային մեթոդիկան կազմվել է 

աշխատանքի երկրորդ փուլում: Անց է կացվել բոլոր ընտրախմբերի հետ: 

Նպատակը` դուրս բերել դեռահասի կողմից էթնոկրոնական ինքնությամբ 

պայմանավորված էթնոմետ արժեհամակարգը:  

Դեռահասներին առաջադրվել էր տալ մեկնաբանություններ առօրյա 

կյանքում նախընտրելի ներ- և միջէթնիկ շփումների վերաբերյալ: Այս 

մեթոդիկայի կիրառումը եկավ ապացուցելու ուսումնասիրվող երևույթի ոչ 

ֆորմալ մեթոդների կիրառման արդյունքում ստացված եզրահանգումները:  

Ամփոփելով, կարող ենք եզրակացնել, որ ընտրված մեթոդների 

կիրառելիությունը բխում է ուսումնասիրության բուն նպատակից և ուղղված է 

գիտական վարկածի ապացուցմանն ու ներկայացմանը: Այդ հանգամանքով է 

պայմանավորված ընտրված մեթոդների մշակումն ու հետագա վերլուծությունը: 

Դրանց երկու փուլով իրականացումը հանգեցրեց ազգային և կրոնական Ես-

պատկերներիի ներկայացմանը, նրանցում՝ կրոնական ստվերային ես-ի 

բացահայտմանն ու սոցիալականացման կրթական ինստիտուտի արժևորմանը 

էթնոկրոնական ինքնության ձևակերպումներում:  

 

ԵԶՐԱԿԱՑՈՒԹՅՈՒՆՆԵՐ 

 

Անձի ինքնության ազգային և կրոնական Ես-պատկերների դրսևորման 

սոցիալ-հոգեբանական առանձնահատկություններին ուղղված մեր 

ուսումնաիսիրությունները թույլ են տալիս հանգել հետևյալ 

եզրակացությունների՝ 

1.  Էթնոկրոնական ինքնությունը ազգային (էթնիկական) և կրոնական Ես-

պատկերների համաձուլված և միակցված կազմավորում է, որն իր դրսևորումն է 

գտնում անձի էթնիկ ինքնության համատեքստում:  

1.1.  Կրոնական Ես-ը համալրում է էթնիկական Ես-ի իմացական դաշտը՝ 

ձևավորելով էթնոկրոնական ինքնության բովանդակային կառուցվածքը: 

1.2.  Մոնոէթնիկ ինքնությունը ամրակայվում է կրոնական Ես-ի 

գիտակցվածության աստիճանով, և՝ հակառակը:  

էթնիկական և կրոնական Ես-պատկերները լուսաբանող հարցերը տրվել են՝ 

բաժանված բաղադրիչների երեք խմբերի՝ կոգնիտիվ (իմացական), աֆեկտիվ 

(զգացմունքային) և վարքային:  

Այսպես, «Էթնիկական և կրոնական Ես-պատկերների նկատմամբ 

վերաբերմունքը» ենթադրում է համապատասխան գիտելիքի առկայություն տվյալ 

էթնիկ և կրոնական խմբի վերաբերյալ, որն էլ բնութագրվում է էթնիկական և 

կրոնական Ես-պատկերների իմացական բաղադրիչով: «Էթնիկական և 

կրոնական ես-երի ակտիվության» ցուցանիշը արատահայտվում է վարքային 

բաղադրիչի միջոցով, իսկ «էթնիկական և կրոնական Ես-պատկերների 

գնահատականը»՝ համապատասխանաբար, զգացմունքային բաղադրիչով: 

Օրինաչափ է հայ դեռահասների առաջին խմբում կրոնական միջին 

աստիճանի ինքնագնահատականը, ինչը առավելապես բարձրանում է 

դեռահասների երկրորդ տարիքային խմբում: Այս հանգամանքը մեկնաբանվում է 

էթնիկականության կարևորագույն բաղադրիչի առանձնահատկությամբ: Այն է` 

էթնիկականության բաղադրիչներից է կրոնը, իսկ էթնիկական 

ինքնագնահատականի ձևավորմանը սոցիալականացման կրթական 

ինստիտուտի ազդեցությամբ (դպրոց) դեռահասության սկզբում ավելի քիչ է 

նկատվում կրոնական ինքնագնահատականը, իսկ արդեն դեռահասության 

վերջում ուղղորդված, պերմանենտ ազդեցության արդյունքում դեռահասն 

ունենում է ավելի բարձր կրոնական ինքնագնահատական, արդյունքում դրական 

վերաբերմունք սեփական կրոնական պատկանելիության նկատմամբ, 

սիմվոլների հիանալի տիրապետում, հաճախ համամետում մյուս կրոնական 

սիմվոլների հետ, դրանց ընդգծում, միաժամանակ, բարձր են ցուցանիշները 

կրոնական իրազեկվածության մեջ, նկատելի են ակտիվ դրսևորումներ, սակայն՝ 

պասիվ խմբային ընդգրկվածություն: 

էթնիկական իրազեկվածությունը ավելի բարձր էր, քան կրոնական 

տեղեկացվածությունը: Միաժամանակ հայ դեռահասների երկրորդ խմբում 

նկատելիորեն բարձր էին էթնիկական աֆիլիացիայի տվյալները, այսինքն 

էթնիկական պահանջմունքի ինդիկատորը բարձր էթնոաֆիլիատիվ միտումն է: 

Մյուս կողմից, էթնոէգոիզմի բարձր տվյալները զուգակցված են դրական 

էթնիկական նույնականությամբ: Այստեղ կրոնական լավատեսությունը 

ընկալվում է որպես էթնիկականի համալրում: 

Մոլոկան դեռահասների երկու խմբերում դրական հուզական 

վերաբերմունքը սեփական կրոնական պատկանելիության նկատմամբ 

ուղեկցվում է խմբային ընդգրկվածության բարձր աստիճանով, դա խոսուն փաստ 

այն մասին, որ նրանց էթնիկական միասնականությունը պայմանավորված է 

կրոնական լավատեսությամբ: 

Մոնոէթնիկ ինքնության պատկերը, երբ էթնիկ ինքնության բաղադրիչը 

համընկնում է ասկրիպտիվ բաղադրիչի հետ և զուգակցվում է էթնոկրոնական 

համապատասխան պատկանելիությամբ, արտահայտվել է հայերի 

(բացառությամբ աղանդավոր դեռահասների) և մոլոկանների մոտ (80,2%): 

Մոնոէթնիկ աղավաղված ինքնության պատկերը նկատվում է աղանդավոր 

դեռահասների մոտ (70%), երբ էթնիկ ինքնության բաղադրիչը թույլ է 

արտահայտված ասկրիպտիվ բաղադրիչի նկատմամբ և մոնոէթնիկ ինքնությունը 

ստվերվում է կրոնական աղավաղված պատկանելիությամբ: 

Երկէթնիկ ինքնության պատկերը նկատվում է եդիների ու ասորիների մոտ 

(60,3%), որոնց էթնիկ ինքնության բաղադրիչը չի համընկնում ասկրիպտիվ 

բաղադրիչի հետ:  

Այսպիսով, փորձարարական հետազոտության հիմնական արդյունքները 

վկայում են նրա մասին, կրոնական ես-ը էթնիկական ես-պատկերի կարևոր 

համալրում է, դարձնում է այն ավելի ամբողջական՝ ձևավորելով էթնոկրոնական 

ինքնության բովանդակային կառուցվածքը: 

2. Էթնոկրոնական ինքնությունը առավելապես ամրակայվում է 

դեռահասության տարիքում: 

2.1.Դեռահասության տարիքի սկզբում (10-12տ.) գրանցվում է էթնիկական 

Ես-ի համեմատաբար ցածր գնահատական:  

2.2. Դեռահասների տարիքային խմբերն առավելապես են ընդգրկվում 

սոցիալականացման կրթական ինստիտուտների թիրախային կետում, քանի որ 

սկսում են ուսուցանել հասարակագիտական մի շարք առարկաներ, որոնք 

միտված են զարգացնելու անձի ինքնության բազմապիսի կողմերը:  

Էթնիկական Ես-ի ցածր գնահատականը դեռահասության տարիքի սկզբում 

առավելապես արտահայտվում է կոգնիտիվ բաղադրիչի՝ էթնոկիրի նկատմամբ, 

համապատասխան վերաբերմունքով: Սոցիալականացման հետագա ընթացքում 

նկատվում է աճի միտում՝ հիմնականում հայերի, սիրիահայերի, եզդիների և 

ասորիների պատասխաններում: Հայ դեռահասների առաջին տարիքային խմբում 

տեսնում ենք բացասական եզրին հարող անորոշ պատասխանների խումբ, իսկ 

երկրորդ տարիքային խմբում՝ արտահայտված դրական գնահատականի աճի 

պատկեր (22%): Դա խոսուն փաստ է սեփական էթնիկության ֆորմալ և 

բովանդային բաղադրիչների նույնականության միտումների մասին: 

Համեմատաբար կայուն ցուցանիշներ են գրանցվել մոլոկանների մոտ (35%) և 

կարող ենք եզրակացնել մոլոկանների էթնիկական և կրոնական կայուն 

դիրքորոշումների մասին: Դեռահասների տարիքային առաջին խմբի մոտ ավելի 

ցածր է (43%) էթնիկական ինքնագնահատականը, քան տարիքային երկրորդ 

խմբի մոտ (57%), ինչը բացատրվում է այն հանգամանքով, որ ցածր տարիքում 

էթնիկական ինքնագնահատականը հաճախ ստվերվում է անձնային որակներով, 

դեռ հղկված չէ սեփական անձի՝ որպես էթնոկիր անհատի, մասին 

պատկերացումը: 

3. Կրոնական և էթնիկական Ես-պատկերների աղճատումը հանգեցնում է 

էթնոկրոնական աղավաղված Ես-ի առկայությանը՝ միտված էթնոմերժ 

դիրքորշումներին և էթնոօտարմանը:  

3.1 էթնոնիհիլիզմն ու էթնոմեկուսացումը դրսևորվում են ի հակադրություն 

դրական էթնիկական նույնականության. արտահայտվում են այն ժամանակ, երբ 

թուլանում է անձի դրական նույնականությունը սեփական էթնիկության 

վերաբերյալ: 

3.2. Թույլ արտահայտված էթնոկրոնական ինքնության առկայությունը 

բարենպաստ պայմաններ է ստեղծում ասիմիլիացիոն միտումների համար:  

էթնիկական դրական նույնականության ցածր ցուցանիշները հուշում են 

ազգային որոշ փոքրամասնությունների ասիմիլիացիոն միտվածության մասին: 

Հայ (բացառությամբ աղանդավոր) և մոլոկան դեռահասների մոտ 

էթնիկական անտարբերության համեմատաբար բարձր տոկոսի բացահայտումը 

(≈43%) տրամաբանորեն նվազում է էթնիկական դրական նույնականության աճի 

հետ մեկտեղ: 

Եզդիները և ասորիները դեռահասության տարիքի վերջում ցուցաբերեցին 

էթնիկական պատկանելիության ցածր պահանջմունքներ (26%), ինչը խոսուն 

փաստ է նրանց ասիմիլիացիոն միտումների մասին: Նրանց ասիմիլիացիոն 

միտվածության ներքո նկատում ենք համեմատաբար դրական վերաբերմունք 

էթնոկիրների ակտիվության դատողություններում (հատկապես երկրորդ 

տարիքային խմբում), բայց, միաժամանակ, զգուշություն՝ գնահատականներում:  

Սիրիահայերի մոտ նկատվում է միգրացիոն գործընթացների բացասական 

ազդեցությունը դեռահասության սկզբում, սակայն հաջորդ տարիքային խմբում 

ակնհայտորեն նվազում են էթնոօտարման դրսևորումները (24%): 

4. Էթնոկրոնական ինքնությունը պայմանավորում է անձի էթնոմետ 

արժեհամակարգի առանձնահատկությունները:  

4.1. Էթնոկրոնական ինքնության առկայությունը ներէթնիկ համախմբվա-

ծության առանցքային գործոն է: 

4.2. Այն էթնոնույնականացնող և էթնոհամախմբող գործոն է նաև տարէթնիկ 

միջավայրում: 

Հայ դեռահասների բոլոր խմբերում նկատվում է էթնիկական 

պատկանելիության բարձր պահանջմունքի միտում (≈59%): Բացառություն են 

կազմում միայն աղանդավոր հայերի ցուցանիշները (≈21%), որոնք ոչ միայն 

կտրուկ տարբերվում են նախորդներից, այլև նկատլիորեն նվազում են 

աղանդավոր հայերի երկրորդ խմբում (≈17%)՝ առաջինի համեմատ: Այս 

արդյունքը գալիս է ապացուցելու դիտման և զրույցի միջոցով բացահայտված 

աղանդավորների մեկուսացված լինելու և էթնոօտարման ընդգծված վարքագծի 

հանգամանքով: 

Աղանդավոր դեռահասների երկու խմբերի մոտ, հասկանալի 

պատճառներով սիմվոլիկան նույնն էր, սակայն կրոնական Ես-պատկերները՝ 

աղավաղված, ինչը չէր ժխտում կրոնական տեղեկացվածության բարձր լինելու 

փաստը, խմբային ընդգրկվածությունը: Ցավալի փաստ է տվյալների 

համամետությունը այն առումով, որ նրանց էթնիկական հոռետեսությունը և 

սիմվոլների տիրապետումը ունի մեկ այլ նպատակ, ոչ թե ձևավորել 

էթնոկրոնական ինքնության արժեհամակարգ, այլ դեռևս դեռահասության սկզբից 

սերմանել էթնոմեկուսացումը: 

Աղանդավորները ներէթնիկ փոխհարաբերությունները բացարձակապես 

նկարագրում են միևնույն կրոնական ուղղվածությանը կողմնակից լինելու 

փաստով: Թերևս, դիտարկման ընթացքում նկատվել են աղանդավորների և այլ 

ընտրախմբերի փոխհարաբերությունների բազմաթիվ դեպքեր, այդուհանդերձ, 

ուշագրավ է այն փաստը, որ առաջինների կողմից մատնանշվում են միայն 

կրոնական նույն պատկանելիությամբ պայմանավորված կապերը: Դա խոսուն 

փաստ է կարծրատիպային պատկերացումների ձևավորման և տեղայնացման 

դեռահասի արժեհամակարգում: 

Մոլոկանները իրենց ներէթնիկ փոխհարաբերությունները կարևորում են ոչ 

միայն կրոնական պատկանելիության սկզբունքով (ինչպես դա երևում էր 

աղանդավորների մոտ), այլև՝ էթնիկական և կրոնական ինքնության 

նույնացմամբ: Ասորիների ներէթնիկ շփումները հիմնականում արտահայտվել են 

կրոնական ինքնության առաջնահերթությամբ, թեև նկատվել է միջէթնիկ 

հարաբերությունների պասիվություն: Եզդիների շփումների բնույթը գրեթե 

հավասարաչափ բաշխված է բոլոր հատկանիշների միջև. նրանք միաժամանակ 

կարևորել են թե էթնիկական, թե կրոնական և թե՝ էթնոկրոնական (որպես 

երկուսի ամբողջություն) ինքնության առկայությունը ներէթնիկ փոխհարա-

բերություններում: Սակայն, հայերի հետ շփվելիս, գերազանցում է վերջիններիս 

հետ կրոնական նույնականության իրենց գիտակցումը: Հայ դեռահասների 

առավել ակտիվ շփումները գրանցվել են սիրիահայերի հետ, որոնք 

գերազանցապես կրում էին, ի տարբերություն հայ-եզդի փոխհարաբե-

րությունների, էթնոկրոնական ինքնության վառ արտահայտված պատկեր: 

Այսպիսով, անձի ինքնության համատեքստում դրսևորվող ազգային և 

կրոնական Ես-պատկերների համաձուլված և միակցված կազմավորումը 

պայմանավորում է անձի էթնոմետ արժեհամակարգի առանձնահատ-

կությունները և առավելապես ամւրակայվում է դեռահասության տարիքում:  

 

Ատենախոսության հիմնական դրույթներն արտացոլված են հեղինակի 

կողմից հրատարակված հետևյալ հրապարակումներում: 

 

1. Խաչատրյան Ա. Գ., «Շնորհը» որպես փոխհարաբերությունների 

համակարգ, Հայ ժողովրդական մշակույթ, X, Զեկուցումների հիմնադրույթներ, 

Երևան, 1999, էջ 22-23: 

2. Խաչատրյան Ա. Գ., Հավատացյալի սոցիալական վարքը ըստ Շուշիի մի 

խումբ վերաբնակիչների, Երիտասարդ գիտնականների հանրապետական X 

գիտաժողովի նյութեր, նվիրված Զավեն Խառատյանի 50-ամյակին,-Հայ 

ազգագրության և հնագիտության խնդիրներ, II պրակ, Երևան, Գիտություն 

հրատ., 2002, էջ 35-38: 

3. Խաչատրյան Ա. Գ., Գևորգյան Ս. Ռ., Անձի կրոնական նույնականացումը 

սոցիալ-հոգեբանական հայեցակետից, Մանկավարժության և հոգեբանության 

հիմնախնդիրներ, №3, Երևան, Զանգակ, 2013, էջ 86-92: 

4. Khachatryan A., Hakobyan N., Career Management Problems and 

Development Trends, Գիտական հոդվածների ժողովածու,- Գիտակրթական 

միջազգային կենտրոն, Երևան, Զանգակ, 2015, էջ 196-203: 

ХАЧАТРЯН АННА ГЕВОРКОВНА 

 
ПРОЯВЛЕНИЯ РЕЛИГИОЗНЫХ И ЭТНИЧЕСКИХ Я-ОБРАЗОВ  

ИДЕНТИЧНОСТИ ЛИЧНОСТИ 

 

Диссертация на соискание ученой степени кандидата психологических наук по 

специальности 19.00.03. “Социальная психология(межличностные отношения, 

семейная, групповая деятельность)”.  

Защита состоится 13 октября 2015 года в 12.00 ч. на заседании 

специализированного совета по философии и психологии 064 ВАК по 

присуждению ученых степеней при Армянском государственном педагогическом 

университете им. Х.Абовяна по адресу: Ереван, 0010, ул. Тигран Мец, 17.  

 

 

РЕЗЮМЕ 
 

Актуальность диссертационного исследования обусловлена тем, что проблема 

религиозных и этнических Я-образов важна как для психологии как науки, так и 

для общества в целом. Становление и развитие этнорелигиозного мироощущения и 

мировоззрения особо актуально для нашей страны, где миграционные процессы, 

взаимоотношения с другими этносами и религиозными группами играют 

немаловажную роль в восприятии идентичности личности. 

Цель исследования:  

Выявить общие закономерности этнических и религиозных проявлений Я-

образов и их воздействие на процесс социализации личности в подростковом 

возрасте. 

Основные задачи исследвания:  

1. Охарактеризовать термин ''этнорелигиозная идентичность'', выявить его 

особенности и составляющие в контексте этнической идентичности личности. 

2. Выявить комплексный характер понятия ''этнорелигиозная идентичность'' 

и охарактеризовать понятие этнорелигиозной ''искаженной идентичности''.  

3. Выявить особенности проявления этнорелигиозной идентичности в 

мировоззрении личности.  

4. Исследовать возможности формирования этнорелигиозной идентичности, 

механизмы и пути дальнейшего развития. 

Гипотеза исследования. 

Этнорелигиозная идентичность, сформированная в результате совмещения 

этнических и религиозных Я-образов, в качестве социально-психологического 

новообразования, приобретает устойчивость, главным образом, в подростковом 

периоде, обусловливая особенности национального склада и мировозрения. 

Научная новизна исследования. 

1. В социально-психологической науке сформулировалось понятие 

''этнорелигиозной идентичности''. 

2. Выявлена функциональная целостность этнорелигиозной идентичности в 

контексте проявления этничности. 

3. Освещен и выявлен совмещенный характер этнорелигиозной 

идентичности, выдвинуто понятие ''искаженной идентичности'' и 

выявлены причинно-следственные связи его проявления. 

4. Выявлено место этнорелигиозной идентичности в системе ценностей 

личности. 

5. Указаны возможности, механизмы и пути формирования этнорелигиозной 

идентичности посредством тематико-содержательной составляющей 

учебного процесса. 

Теоретическая и практическая значимость исследования. 

Данные, полученные в результате проведенного нами исследования, 

уточняют и расширяют научные представления об особенностях проявления 

этнорелигиозной идентичности. Практическая значимость исследования состоит в 

том, что результаты проведенного исследования могут быть использованы в 

прогнозировании и профилактике негативных проявлений в поведении лиц с 

выявленными чертами ''искаженной'' этнорелигиозной идентичности, в частности, 

в процессе учебно-воспитательной деятельности (в школах – во время 

преподавания социальных дисциплин). 

Достоверность результатов. 

Достоверность результатов обусловлена методологической обоснованностью, 

соответствием цели, гипотезы и задач, а также использованными методами. 

Теоретические положения и выводы работы получены на основе мнгостороннего 

научного анализа и статистической обработкой экспериментальных данных.  

Апробация и внедрение результатов исследования. 

Результаты исследования обсуждались на заседаниях кафедры социальной 

психологии АГПУ имени Х. Абовяна, на конференциях, в 5 школах г.Еревана, в 

рамках рабочих программ ряда общественных организаций. 

Структура работы. 

Диссертация состоит из введения, трех глав, выводов, списка литературы и 

приложений. Представлены 39 таблиц, 6 графиков, 6 рисунков, а также 176 

источников литературы. Объем работы составляет 180 страниц, без приложений – 

151 страницу.  

По теме диссертации опубликовано 4 статьи.  

KHACHATRYAN ANNA  

 
MANIFESTATION OF RELIGIOUS AND ETHNIC I-IMAGES OF IDENTITY 

 

Dissertation for pursuing a degree of candidate of psychological sciences in 

speciality 19.00.03. “Social Psychology (interpersonal relationships, family, group 

activity)”.  

The defence of this thesis will take place at 12.00 on October 13th, 2015 at the 

session of Degree Awarding commission 064 specializing in Philosophy and Psychology 

of the Higher Attestation Committee of the Republic of Armenia at Armenian State 

Pedagogical University after Khachatur Abovyan. 

Address: Tigran Mets street 17, Yerevan, Republic of Armenia. 

 

SUMMARY 

 
Actuality. 

The relevance of the dissertation research is conditioned by the fact that the 

problem of religious and ethnic I-images is important both for psychology as a science as 

a whole. Becoming and development of ethnoreligious world view is especially urgent 

for our country where migration processes, relationships with other nations and 

religious groups are very important for identity perception.  

Objective of the research. 

To reveal the general regularity of religious and ethnic I-images’ manifestation and 

their impact on the process of socialization at teenage age. 

Main goals of the research are:  

1. To characterize the term of “ethnoreligious identity”, to reveal its features and 

components in the context of ethnic identity. 

2. To reveal the complex nature of the term “ethnoreligious identity” and to 

characterize the term of “misrepresented ethnoreligious identity”.  

3. To reveal the features of ethnoreligious manifestation in personalitie’s world 

view.  

4. To investigate the opportunities of formation of ethnoreligious identity and 

ways of its further development.  

Hypothesis of the research. 

Ethnoreligious identity formed as a result of ethnic and religious I-images’ 

combination and, as a new socio-psychological form, becomes stable at teenage age in 

general and determines features of national world view. 

Scientific novelty of the research. 

1. It was formulated the term of “ethnoreligious identity” in socio-psychological 

science. 

2. It was revealed the functional integrity of ethnoreligious identity in the 

context of manifestation of ethnicity. 

3. It was elucidated and revealed combinated character of ethnoreligious identity, 

the term of “misrepresented identity” was put forward and revealed its causal 

connections. 

4. Significance of ethnoreligiuos identity in value system of personality was 

revealed. 

5. It was pointed the opportunities and ways of formation of ethnoreligious 

identity through the educational process. 

Theoretical and practical significance of the research. 

The data obtained during the research specify and expand scientific ideas on 

features of manifestation of ethnoreligious identity. The practical importance of the 

research is that the results of the research can be used for forecasting and prevention of 

negative forms in behavior of individuals with “misrepresented identity”. Particularly, it 

can be used during educational process (for example, during schoolteaching of social 

sciences, such as “History of Armenian Church”, “History of Armenia”, “Armenian 

Literature” and others). 

Credibility of results. 

Reliability of the results is conditioned by the methodological validity and 

compliance of the purpose, the hypothesis and the tasks as well as by the methods used. 

Theoretical provisions and conclusions of the work are received on the basis of the 

many-sided analysis of scientific sources and statistical processing of experimental data.  

Approbation and adoption of the research results. 

The results of the research were discussed at meetings of the department of Social 

Psychology of ASPU, in the conferences (“Armenian National Culture” 10th scientific 

conference in 1999, 10th scientific conference of young scientists in 2003 and others), at 

meetings in 5 schools in Yerevan, within the work programs of a  number of public 

organizations (Center of Ethnocultural Researches “Vostan”, Pedagogical Seminar in 

2007 organized by “World Armenian Congress” and Yerevan Municipality, Project 

“CIVITAS” in 2009-2010). 

Structure of the thesis. 

The thesis consists of the introduction, three chapters, conclusions, the list of 

references and appendices. There are presented 39 tables, 6 charts, 6 drawings and 176 

sources of literature. The volume of work makes 180 pages, without appendices does 151 

pages.  

Four articles have been published on the subject of the thesis. 

 

 

 


